
Joseph Obermeier/Wolfgang Hammer  nach Georg Büchner: 

S’Deandl 

Do is amoi a kloans Deandl gwen, do ganz hint en Bayrischn Woid. 

Ganz alloi iss gwen, da Vadda und  d Muadda sand eahm weggstorm 

gwen, so arm is gwen. 

Durchs Hoiz iss ganga und gwoint hods Tog und Nacht, das se sogoa d 

Woiff ihra dabarmt ham. 

Und weijs af dera Weijdd neamadn mehr ghobt hod, iss en Himme 

affeganga, vo dem da Pfarra so veij vozeijd hod: dass so schee sa 

soidd dort om. Oba dort hods sched an Misthaufa gfunna! 

Wieda zruck af da irdischn Weijdd hods gsehgn, das des aa sched a 

brochas Bodschampal, a rächda Scherm is und gwoint hods und hod 

ned afhean kinna bis heit! 

  

 


